
S. MATTÈ.

5 Parte a l’è cheita in leughi pin de prie duve a nun
aveiva multa tøra, e sübitu a l’è spuntâ feua, perchè a
nun aveiva prufunditæ de terren.

6 Ma sciurtìu u sû u l’ha brüxâ, e perchè a nun
aveiva reixe a l’è seccâ.

7 Ün’âtra a l’è cheita in tê spinhe, e ê spinhe sun
cresciüe e l’han suffucâ.

8 E ün’âtra a l’è cheita surva da bunha tæra, e
l’ha frütòu duve sentu per ün, duve sescianta e duve
trenta.

9 Chi ha uegge da sentî, che sente.

10 Essenduseghe accustæ i so discepuli g’han ditu:
perchè ti ghe parli in parabule?

11 E lê rispundendu u g’ha ditu: perchè a vuiâtri l’è
permissu de cunusce i misteri du regnu du sê, ma a lu
nun è stætu permissu.

12 Perchè a chi ha sâ dætu, e u sâ nell’abbundansa; ma a chi nun ha ghe sâ anche piggiòu quellu cu l’ ha.

13 Per questu parlu a lu in parabule: perchè vedendu nu veddan, sentindu nu sentan e nun intendan.

14 E se verifica in lu a prufesia d’Isaia cu dixe:
sentieì cu ê uegge e nu capieì, e vedendu vedieì e nu
vedieì.

